ინფორმაცია სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის მიერ ქალთა მიმართ ძალადობის აღმოფხვრის კუთხით 2016-2017 წლებში განხორციელებული, მიმდინარე საქმიანობის და გამოწვევების ასევე სტატისტიკური მონაცემების (2010-2017) შესახებ  

· ქალთა მიმართ ძალადობისა და ოჯახში ძალადობის პრევენციის ხელშეწყობა და სერვისებზე ხელმისაწვდომობის უზრუნველყოფა:
2016-2017 წლებში ქალთა მიმართ ძალადობისა და ოჯახში ძალადობის საკითხებზე საზოგადოების ცნობიერების ამაღლების მიზნით  პროექტის -,,საქართველოში ოჯახში ძალადობის შემცირება" ფარგლებში გაიმართა 46 საინფორმაციო შეხვედრა, მომზადდა და გავრცელდა საინფორმაციო ოთხენოვანი ბროშურები და საცნობარო მასალა ცხელი ხაზის გამოსახულებით. დამზადდა და საეთერო ბადეში განთავსდა ძალადობის წინააღმდეგ საკონსულტაციო ცხელი ხაზის აუდიო და ვიდეო რგოლები.
2016 წლის აპრილის თვეში აშშ-ის საელჩოსა და გაეროს ქალთა ორგანიზაციის მხარდაჭერით გაიხსნა და ფუნქციონირება დაიწყო ოჯახში ძალადობის მსხვერპლთა მომსახურების ახალმა თავშესაფარმა კახეთის რეგიონში. ხოლო 2016 წლის სექტემბრის თვეში გაიხსნა ძალადობის მსხვერპლთა კრიზისული ცენტრი ქ. თბილისში. 
გაუმჯობესდა  ოჯახში ძალადობის საკითხებზე საკონსულტაციო ცხელი ხაზის (116 006) მატერიალურ-ტექნიკური ბაზა. 2017 წლიდან კონსულტაციის მიღება, გარდა ოჯახში ძალადობის საკითხებისა, შესაძლებელია ქალთა მიმართ ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზეც;  ცხელი ხაზის ხელმისაწვდომობა, ქართული ენის გარდა, უზრუნველყოფილია დამატებით 7 უცხოურ ენაზე (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ ენებზე).
შემუშავებულ იქნა სექსუალური ძალადობის მსხვერპლთა მომსახურების სახელმძღვანელო პრინციპები (გაეროს ქალთა ორგანიზაციის (UN WOMEN) მიერ დაფინანსებული პროექტის –  „ოჯახში ძალადობისა და სექსუალური ძალადობის პრევენცია“  ფარგლებში), ხოლო ფონდის თავშესაფრებისა და კრიზისული ცენტრის ფარგლებში სექსუალური ძალადობის მსხვერპლთათვის მომსახურებების მიწოდება უზრუნველყოფილია 2017 წლის ივლისის თვიდან.
აშშ საერთაშორისო განვითარების სააგენტოს (USAID) პროექტის – „საქართველოში ოჯახში ძალადობის შემცირება“ ფარგლებში მომზადდა სოციალური მუშაკის როლის განმსაზღვრელი დოკუმენტი და ტრენინგის კურიკულუმი. ჩატარდა ტრენერთა ტრენინგი (TOT), ხოლო შემდგომ ტრენინგი - თემაზე: „ოჯახში ძალადობა და სოციალური მუშაობა“ გაიარა 255 სოციალურმა მუშაკმა. ასევე ტრენინგი ჩატარდა სახელმწიფო ფონდისა და არასამთავრობო ორგანიზაციების სოციალური მუშაკებისათვის.
ფონდის ორგანიზებით, გაეროს ასოციაციასთან თანამშრომლობით, საქართველოს სხვადასხვა რეგიონის (ქალაქები: რუსთავი, გორი, საგარეჯო, მარნეული, ახალციხე, თელავი, ბათუმი, ოზურგეთი, ზუგდიდი, ქუთაისი) დემოკრატიული ჩართულობის ცენტრებში ჩატარდა თანასწორგანმანათლებელთა ტრენინგები. თანასწორგანმანათლებლებმა ტრენინგის გავლის შემდეგ თავიანთ თემის წევრებს გააცნეს ინფორმაცია ოჯახში ძალადობის საკითხებსა და იმ მომსახურებებზე, რომელსაც სახელმწიფო ძალადობის მსხვერპლებს სთავაზობს (მომზადდა 18-დან 65-წლამდე ასაკის 140 თანასწორგანმანათლებელი).
სსიპ სოციალური მომსახურების სააგენტოს 153 სოციალურ მუშაკს ჩაუტარდა ტრენინგი, თემაზე: „სოციალური მუშაობა მიუსაფარი ბავშვების საკითხებთან დაკავშირებით“, რომელიც გრძელდება და ჯამში 272 სოციალური მუშაკი გადამზადდება.
გაიმართა საკოორდინაციო შეხვედრა ოჯახში ძალადობის პრევენციისა და მსხვერპლთა/დაზარალებულთა ეფექტიანი დაცვის/დახმარების/რეაბილიტაციის მიზნით სოციალური მომსახურების სააგენტოს თანამშრომლებსა და სახელმწიფო ფონდის თანამშრომლებს შორის ინფორმაციის გაზიარებისა და შემდგომი ნაბიჯების დაგეგმვის მიზნით.
მომზადდა ქალთა მიმართ  ძალადობის ან/და ოჯახში ძალადობის მსხვერპლთა გამოვლენის, მათი  დაცვის,  დახმარებისა და რეაბილიტაციის ეროვნული რეფერირების პროცედურების  (ეროვნული რეფერალური მექანიზმი) პროექტი. 
ფონდის მიერ შემუშავდა ,,კრიზისული ცენტრის მოწყობისა და ფუნქციონირებისთვის აუცილებელი მინიმალური სტრანდარტების“ პროექტი, რომელიც 2017 წლის 10 ნოემბერს დამტკიცდა საქართველოს შრომის, ჯანმრთელობისა და სოციალური დაცვის მინისტრის ბრძანებით (ბრძანება #01-64/ნ).
ფონდმა 2016 წლის ივლისიდან დაიწყო პროექტი - ,,ჯანდაცვის რეაგირება (პასუხი) ოჯახში ძალადობაზე/გენდერულ ძალადობაზე“, რომელიც დაფინანსებულია გაეროს მოსახლების ფონდის (UNFPA) მიერ. თანამშრომლობის ფარგლებში, ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის თაობაზე ეროვნული რეფერალური მექანიზმი მნიშვნელოვნად გაძლიერდა. კერძოდ კი, დოკუმენტით განსაზღვრულ სქემაში მონაწილე სუბიექტთა შორის დასახელებულია საქართველოს შრომის, ჯანმრთელობისა და სოციალური დაცვის სამინისტრო და სამედიცინო დაწესებულებები (ჯანმრთელობის დაცვის პერსონალი), ასევე გაწერილია მათი ფუნქციები და მოვალეობები ძალადობის მსხვერპლთა იდენტიფიცირების, დოკუმენტირების და რეფერალის პროცესში. აღნიშნული ცვლილება, ხელს უწყობს ძალადობისადმი მულტი-სექტორულ მიდგომას და მნიშვნელოვნად აძლიერებს ჯანდაცვის სისტემის პასუხს ძალადობის წინააღმდეგ. 
საერთაშორისო გამოცდილებაზე დაყრდნობით და ეროვნული რეფერალური მექანიზმის შესაბამისად, ჯანდაცვის მუშაკებისთვის მომზადდა სტანდარტული ოპერაციული პროცედურები, რომელიც სამედიცინო დაწესებულების მუშაკებს აწვდის დეტალურ ინფორმაციას ძალადობის მსხვერპლის იდენტიფიცირების, მკურნალობის და რეფერალის შესახებ. აღნიშნული დოკუმენტის მიზანია ხელი შეუწყოს ძალადობის მხვერპლთა ეფექტურ ამოცნობას, უზრუნველყოს მსხვერპლის უსაფრთხოება ინტერვენციის ყველა ეტაპზე, მიაწოდოს ხარისხიანი და სტაბილური მომსახურება მსხვერპლს, ხელი შეუწყობს ძალადობის დოკუმენტირების კოორდინირებას და უზრუნველყოს ძალადობის მსხვერპლთა ჯანდაცვის სხვადასხვა სექტორსა თუ დაწესებულებებში ეფექტური რეფერალი. აღსანიშნავია, რომ დოკუმენტის შემუშავების პროცესში აქტიურად იყვნენ ჩართულნი საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვისა და სოციალური დაცვის დეპარტამენტების ხელმძღვანელი პირები, ასევე, სსიპ სოციალური მომსახურების სააგენტოს თანამშრომლები. 
სტანდარტულ ოპერაციულ პროცედურებზე დაყრდნობით, შემუშავებულია მთელი რიგი ცვლილებების პაკეტი ძალადობის წინააღმდეგ ჯანდაცვის სისტემის პასუხის მარეგულირებელი ჩარჩოს დახვეწის კუთხით, კერძოდ კი მომზადდა სათანადო ცვლილებების პროექტები საქართველოს შრომის, ჯანმრთელობისა და სოციალური დაცვის მინისტრის 2011 წლის 15 აგვისტოს №01-41/ნ ბრძანებით  დამტკიცებული „ამბულატორიული სამედიცინო დოკუმენტაციის წარმოების წესსა“ და საქართველოს შრომის, ჯანმრთელობისა და სოციალური დაცვის მინისტრის 2009 წლის 19 მარტის №108/ნ ბრძანებით დამტკიცებულ „სამედიცინო დაწესებულებებში სტაციონარული სამედიცინო დოკუმენტაციის წარმოების წესში“. ასევე, მომზადდა მსხვერპლთათვის სხვადასხვა მომსახურების სახელმწიფოს მიერ დაფინანსების მექანიზმი. 
სამედიცინო მუშაკების მიერ ძალადობის ეფექტურად გამოვლენისა და მართვის მიზნით, მომზადდა ტრენინგ მოდული. დოკუმენტი ეყრდნობა გაეროს მოსახლეობის ფონდის რეგიონული ოფისისა და ავსტრიული ორგანიზაციის, “ქალები ძალადობის წინააღმდეგ ევროპაში”, პარტნიორობის შედეგად შექმნილ მოდულს ოჯახში/ქალთა მიმართ ძალადობის საპასუხოდ ჯანდაცვის სისტემის გაძლიერების შესახებ.  

სოციალური, ტელე და ბეჭდური მედიის გამოყენებით საზოგადოებრივი ცნობიერების ამაღლების მიზნით კამპანია დაიგეგმა და განხორციელდება მთელი ქვეყნის მასშტაბით, რომელიც დაიწყება 2017 წლის 25 ნოემბერს. 
მიმდინარე აქტივობები:
· ფონდის მიერ 2017 წლის ბოლომდე იგეგმება დამატებით 2 კრიზისული ცენტრის (დღის მომსახურებების კომპონენტი) გახსნა რეგიონებში (გორი და ქუთაისი). 
· მიმდინარეობს მუშაობა:
- ძალადობის მსხვერპლთა ეკონომიკური გაძლიერების პროგრამაზე, 
- ფსიქოლოგიური დახმარების/რეაბილიტაციის სტანდარტიზების დოკუმენტზე,

 - სოციალური რეაბილიტაციის სტანდარტიზების დოკუმენტზე,

- 3 ახალი კრიზისული ცენტრის გახსნის მიზნით ინფრასტრუქტურის მოძიებაზე.
გამოწვევები:

ქალთა მიმართ ძალადობის ან/და ოჯახში ძალადობის /დაზარალებულები თავშესაფრის დატოვების შემდგომ  საჭიროებენ მხარდაჭერას, რისთვისაც მნიშვნელოვანია მოხდეს ადგილობრივი მუნიციპალიტეტების გააქტიურება მათი დახმარების მიმართულებით, რაც მოიცავს სოციალური ინტეგრაციის და/ან დახმარების კომპონენტის ადგილობრივი ბიუჯეტიდან დაფინანსების საკითხებს (მაგ.: დროებითი საცხოვრისით ან ქირით უზრუნველყოფა, ერთჯერადი გასაცემელი და სხვ.). ასევე, ქალთა მიმართ ძალადობის ან/და ოჯახში ძალადობის მსხვერპლთათვის სხვადასხვა პროგრამების დანერგვას ადგილობრივ დონეზე.

